
冬日登虎丘

作者：鍾惺　明

本作品收錄於《鍾惺集》

一丘但清妙，霸氣如暫銷。

層層不覺上，心目隨所超。

吳天多在水，澹澹不能高。

歌吹石留響，精靈澗泬寥。

柔豔輟秋冬，溪山多後凋。

以茲嚴枯內，彌想其夭喬。

暮煙看群動，去人抑何遙。

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

